Տեխնիկական Առաջադրանք 
«ՀՀ-ում խոշոր եղջերավոր կենդանիների համարակալման և հաշվառման» ծրագրի օրենսդրական դաշտի վերլուծություն, բացերի գնահատում, օրենսդրական և ենթաօրենսդրական ակտերի առաջարկություն դաշտը բարելավելու ուղությամբ։
ՔԱՐԴ հիմնադրամը «ՀՀ-ում կենդանիների համարակալաման և հաշվառման համակարգի ներդրում» ծրագրի շրջանակներում որն իրականացվում է Ավստրիական զարգացման գործակալության ֆինանսավորմամբ նախատեսում է ներգրավել իրավաբանական ընկերություն կամ մասնագետ, որը ՀՀ էկոնոմիկայի նախարարության կողմից իրականացվող «ՀՀ-ում խոշոր եղջերավոր կենդանիների համարակալում և հաշվառում» համապետական ծրագրի շրջանակներում կիրականացնի օրենսդրական դաշտի վերլուծություն, բացերի գնահատում և կներկայացնի օրենսդրական փոփոխությունների առաջարկ ոլորտը կարգավորելու վերաբերյալ՝ սերտ համագործակցելով ՀՀ էկոնոմիկայի նախարարության հետ։
Ծրագրի հակիրճ բնութագիր
2022-2023 թվականների ընթացքում պետական պատվերի հաշվին կհամարակալվի և կհաշվառվի հանրապետությունում առկա շուրջ 1.0 մլն գլուխ խոշոր եղջերավոր կենդանի, այդ թվում՝ մեկնարկային տարում 800 հազար գլուխ, այնուհետև՝ շուրջ 245 հազար գլուխ տարեկան, ինչը պատշաճ հիմքեր կստեղծի ոլորտը կարգավորող օրենսդրության ընդունման և հետագա կիրարկումն ապահովելու համար և կնպաստի ԽԵԿ համարակալման և հաշվառման ինստիտուտի կայացմանը, նախիրներում ըստ սեռահասակային կազմի ԽԵԿ-ի գլխաքանակի վերաբերյալ ստույգ տեղեկատվական բազայի առկայությանը, հանրապետության ողջ տարածքով ԽԵԿ-ի տեղաշարժի վերահսկմանը և հետագծելիության բարելավմանը, կայուն անասնահամաճարակային իրավիճակի ապահովմանը, սննդամթերքի անվտանգության և հանրային առողջության մակարդակի բարձացմանը, տոհմասելեկցիոն լայնածավալ աշխատանքների կազմակերպման համար նախադրյալների ստեղծմանը, կենդանական ծագման արտադրանքի արտադրության ծավալների կանխատեսումների ճշգրտության բարձրացմանը և գյուղատնտեսական այլ կենդանիների համար վարչական ռեգիստրի նախադեպի ու հանրապետությունում գյուղատնտեսական կենդանիների ապահովագրության ինստիտուտի կայացման նախադրյալների ստեղծմանը։

Ծրագրի նպատակն ու առաքելությունը
Ծրագրի նպատակն է պետական պատվերի շրջանակում ներդնել և գործարկել խոշոր եղջերավոր կենդանիների համարակալման և հաշվառման համակարգ։ 
Ինչը հնարավորություն կտա՝ 
· ԽԵԿ-ի գլխաքանակի վերահսկում 
· Տեղաբաշխվածության և շարժի վերահսկում 
· Սեռահասակային կազմի մասին տեղեկատվության հավաքագրում 
· Ցեղայնության մասին տեղեկատվության հավաքագրում 
· Անասնաբուժական պարտադիր միջոցառումների վերաբերյալ տեղեկատվության հավաքագրում:
Ծրագրի առաքելությունն է զգալիորեն բարելավել կենդանիների և մարդկանց համար ընդհանուր հիվանդությունների վերահսկման և տարածման կանխարգելման, ինչպես նաև կենդանական ծագման սննդամթերքի անվտանգության մակարդակը։  

Խնդիրը
[bookmark: _Hlk115181345]Օրենսդրական դաշտի մանրամասն վերլուծությունը հանդիսանում է ԿՀՀ համակարգի ներդրման գերակա պահանջ և շատ կարևոր գործառույթ է։ ԿՀՀ համակարգի մշակված ԳՍԸ-ների և գործող օրենսդրության մանրամասն վերլուծության արդյունքներից հնարավոր է անհրաժեշտություն  առաջանա ԿՀՀ համակարգի գործող որոշ իրավական փաստաթղթեր (կանոնակարգեր, հրամաններ, որոշումներ, ակտեր և այլն) փոփոխելու կամ նորերը մշակելու։ Ուստի անհրաժեշտություն կա կենդանիների համարակալման և հաշվառման համակարգին առնչվող անասնաբուժության, սննդամթերքի անվտանգության և այլ հնարավոր ոլորտների  օրենսդրական դաշտը ուսումնասիրել, բացերը գնահատել և դաշտը կարգավորելու համար ՀՀ Էկոնամիկայի նախարարության ուղղորդմամբ մշակել և ներկայացնել օրենքների ու ենթաօրենսդրական ակտերի նախագծեր։
 
Թիմ
· ՀՀ էկոնոմիկայի նախարարության գյուղատնտեսության ոլորտի համապատասխան ստորաբաժանումներ
· «Գյուղատնտեսական ծառայությունների կենտրոն» ՊՈԱԿ-ի Գյուղատնտեսական կենդանիների հաշվառման և համարակալման բաժին
· ՀՀ Սննդամթերքի անվտանգության տեսչական մարմին 
· «Ագրոբիզնեսի և գյուղի զարգացման կենտրոն» (CARD) հիմնադրամ

Գործողություններ
· Իրականացնել օրենսդրական դաշտի նախնական ուսումնասիրություն
· Բացերի գնահատում որոնք կարող են ազդել, խոչընդոտել կամ նպաստել կենդանիների համարակալման և հաշվառման ծրագրի արդյունավետ իրականացմանը;
· Ներկայացնել առաջարկներ օրենսդրական և ենթաօրենսդրական դաշտի կարգավորման համար՝ օր․՝ անասնապահ տնտեսվարողների պատասխանատվության միջոցներ (սահմանափակումներ), խրախուսման միջոցներ (արտոնություններ)։
· ԿՀՀ ծրագրի իրականացման ընթացքում իրականացնել խորհրդատվություն

Գիտելիքներ և որակավորում 
Մասնակիցը պետք է գրանցված լինի որպես իրավաբանական անձ, կամ անհատ ձեռնարկատեր (ԱՁ),         
· Կրթական աստիճան իրավագիտության կամ նմանատիպ բնագավառում, 
·  Առնվազն 5 տարվա փորձ ենթակառուցվածքների նմանատիպ մակարդակի և բարդության ծրագրերի իրականացման մասնավորապես անասնաբուժության և անասնաբուծության բնագավառում հանրային կամ մասնավոր սեկտորում, 
· Հայերեն և անգլերեն լեզուներով գրավոր և բանավոր հաղորդակցման գերազանց հմտություններ,
· Իրազեկվածություն անասնաբուժության և անասնաբուծության քաղաքականություններից և ընթացակարգերից, 
· Համակարգչային գրագիտություն (առնվազն` Word, Excel, PowerPoint): 

Մասնագիտական ունակություններ 
· Արդյունքների ստացման նպատակասլացություն,
· Գերազանց վերլուծական հմտություններ,
· Գերազանց մատուցման և կազմակերպչական հմտություններ,
· Ցուցադրված դիվանագիտական և բանակցային հմտություններ, 
· Խնդիրների լուծման և որոշումներ կայացնելու խորը զարգացած հմտություններ,
· Կառավարման հմտություններ, 
· Պլանավորման և կազմակերպչական հմտություններ, 
· Համագործակցում/թիմային աշխատանք, 
· Գրավոր հաշվետվությունների կազմման հմտություններ:
 
Հետաքրքրված կազմակերպություններին, կամ անհատ ձեռնարկատերերին անհրաժեշտ է լրացնել  ներքոհիշյալ գնային առաջարկի ձևաթուղթը։ Գործողությունների իրականացման համար սահմանվել է 6 ամիս ժամկետը։

	Գործողություն
	Քանակ
	Սկիզբ
	Ավարտ
	Արժեք

	կենդանիների համարակալման և հաշվառման համակարգին առնչվող անասնաբուժության, սննդամթերքի անվտանգության և այլ հնարավոր ոլորտների  օրենսդրական դաշտի նախնական ուսումնասիրություն

	Բացերի գնահատում որոնք կարող են ազդել, խոչընդոտել կամ նպաստել կենդանիների համարակալման և հաշվառման ծրագրի արդյունավետ իրականացմանը

	Ներկայացնել առաջարկներ օրենսդրական և ենթաօրենսդրական դաշտի կարգավորման համար՝ օր․՝ պատասխանատվության միջոցներ (սահմանափակումներ), խրախուսման միջոցներ (արտոնություններ)։

